
Peqqarniisertarnerup akiorniarneqarnerani immikkut isumannaallisaatit pillugit 
Kalaallit Nunaannut  peqqussut.

UAGUT MARGRETHE AAPPAAT, Guutip saammaanneragut Danmarkip 
Dronninngia, matumuuna uppernarsarparput:

Inatsit nr. 156  10 maj 1967-meersumi § 1 naapertorlugu Naalagaaffiit Peqatigi-
giit isumaqatigiissutaat isummannaallisaatinut arlaqartunut tunngasoq naaper-
torlugu, allanngortinneqartoq inatsisikkut nr. 228  6. juni 1985-meersukkut, ma-
tumuuna aalajangerneqarmat, Naalagaaffit Peqatigiit Isumannaallisaanermut I-
sumaqatigiissutaat nr. 1373  28. september 2001-meersoq naammassineqartus-
sanngorlugu:

§ 1. Peqqussut manna atorneqassaaq suliffeqarfinni aamma inunni, qanoq 
ilisukkulluunniit atuuttumut inatsimmik unioqqutitsisumik aningaasanik 
pissarsianik inatsisinut naapertuuttunngorsarneqarsimasunit iluanaarutinik 
aamma peqqarniisaarnernik aningaasalersuineq pitsaaliorniarlugu iliuusissa-
nut tunngasumik, Kunngip peqqussutaatigut Kalaallit Nunaannut atuutiler-
sinneqarsimasukkut.)

§ 2. Inerteqqutaavoq Hvidvasksekretariatip akuerisimanngisaanik aningaasanik
atuisinnaanissamik aamma aningaasalersuinermik ingerlatanut akuersissalluni
imaluunniit aningaasanik pigisanit, pigineqartunik inunnit aamma tassaasunik
Danmarkimi qanoq ilisukkulluunniit inuit nalunaarsorneqarfiini atuuttuni aam-
ma tunngavigineqartuni Danmarkip killilersuinernik ingerlatsinissaanut Naala-
gaaffiit Peqatigiit Isumannaallisaanermik Siunnersuisoqatigiivisa isumaliutissiis-
sutaata nr. 1373  28 september 2001- imeersumut attuumassuteqartumik.
Imm.2. Paasineqarpat ingerlatsinermik nuussineq imaluunniit saaffiginnissut
imaluunniit inunnut attuumassuteqarsimasoq imalunniit atuuttunut imm. 1-imi
taaneqartuni nalunaarsuiffinni ilaasuni, piaarnerpaamik Hvidvasksekretariati-
mut nalunaaruteqartoqassaaq.
Imm.3. Hvidvasksekretariatet sapinngisamik piaarnerpaamik aallajangissaaq 
aamma kingusinnerpaamik aningaaseriviup ammaffiata tulliuttup qaangiutin-
nginnerani, nalunaarutip tiguneranit, imm. 1 malillugu akuersissuteqartoqas-
sanersoq imaluunniit arsaarinnittoqassanersoq.
Imm.4. Imm. 1 aamma 2-mik unioqqutitsineq Kalaallit Nunaanni Pinerluttuleri-
neq pillugu inatsimmi § 26 naapertorlugu pillaatissiisoqassaaq.



§ 3. Nunami allamioq, killilersuinernik isumannaallisaatinut, nunamut iser-
sinnaatitaanermik killileruiffgineqartunut ilaasoq aamma aqqusaarsinnaanernut
Naalagaaffiit Peqatigiit Isumannaallisaanermik Siunnersuisoqatigiivisa isumali-
tissiissutaat nr. 1373  28. september 2001-imeersoq naapertorlugu ilaatinneqar-
toq akuerineqaqqaartinnani isersinnaanngilaq aamma Kalaallit Nunaanniissin-
naanngilaq (isersinnaatitaanermut inerteqqut). Isersinnaatitaanermut inerteqqut
atuutissaaq, nunami allamioq killersuinermik isumannaallisaatinut atuuttunut 
ilaatillugu. Isersinnaatitaanermut inertequt atorunnaassaaq, nunami allamioq
killilersuinermik isumannaallisaatinut atuuttunut ilaatinneqarunnaarpat ima-
luunniit nunami allamioq immikkut ittunik tunngaveqartunik Kalaallit Nunaa-
niinnisamik akuersissumik nalunaafigineqarpat.

§ 4. Peqqussut apuutilissaaq Lovtidendemi tamanut nalunaarutigineqarpat.

Tunniunneqarput Amalienborg-imi, ulloq

Kunngiussutitsinnik Atsiorpugut Naqissusiillutalu

MARGRETHE R.

                                                                                    / Per Stig Møller 
 
 





Tunngavigisanut oqaaseqaat Kalaallit Nunaat


FN-p Isumannaallisaanermik Siunnersuisoqatigiivisa isumaqatigiissutaai 
1267/1999 aamma 1373/2001 (taaneqartartut peqqarniisaartarneq pillugu 


isumaqatigiissutit) Kunngip peqqussutaatigut Kalaallit Nunaanni 
piviusunnngortinneqarnera.


Tunuliaqutatut aamma siunertaralugu, aningaasalersuinernut tunngasuni 
isumannaallisaatissanik pisariaqartunik qularnaarinikkut paasisaqarnissaq
FN-p peqqarniisertarneq pillugu isumaliutissiissutaata Kalaallit Nunaanni


piviusunngortinnissaa, ataani nalunaarneqarput isumaqatigiissutit 
atuutilernissaat siunertaralugu Danmarkimi pilersinneqarsimasut.


Tunuliaqutaa


FN-p isumannaallisaanermut siunnersuisoqatigiivisa peqqarniisertarnerup akior-
niarneqarnissaa siunertaralugu isumaqatigiissutit 1267(1999) aamma 1373
(2001) akuersissutigai, ilaatigut nunanut FN-mi ilaasunut pisussaaffiliisut inun- 
nut aamma ataatsimoortunut peqqarniisaartarnermut attuumassuteqartunut
aningaasalersuinikkut killilersuiffigineqarnissaannik.


Isumaqatigiissut 1267(1999) kingusinnerusukkut naleqqussarneqarsimasoq tun-
ngasuuvoq inunnut aamma ataatsimoortunut Usama bin Laden-mut, Al-Qaida-
mut aamma Taliban-inut qanorluunniit attuumassueqartunut. Isumannaallisaa-
nermik siunnersuisooqatigiit isumaqatigiissutaata nassatarisaanik killilersuinis-
samik ataatsimiittartoqatigiit pilersinneqarput, inuit aamma ataatsimoortut FN-p
peqqarniisertartutut allattorsimaffiani ilanngunneqarnissaannik aalajangiisartus-
sat. Nunat pisussaaffilerneqarsimapput allattorsimaffiup malinneqarnissaanut.
Tamanna Danmarkimut tunngatillugu isumannaallisaaqatigiit peqqussutaatigut
881/2002-kut, FN-p killilersuiffigineqartussatut nalunaarsuiffia peqqussummut 
attumassuteqartutut nalunaarneqarsimavoq.


FN-p isumannaallisaanermut siunnersuisoqatigiivisa isumaqatigiissutaat 1373
peqqarniisaartarnerup akiorniarneqarneranut tunngasuuvoq, Isumannaallisaa-
nermut siunnersuisooqatigiit nalaagaaffiit tammaasa tassuuna kajumissaarpai
peqqarsiisaartarneq pinaveersimatinniarneqassasoq aamma akiorniarneqassa-
soq. Taammaattorli FN-p tungaaniit peqqarniisaartartut aamma peqqarniisaar-
nermik suliniaqatigiiffiit allattorneqarsimaffiannik suliaqarsimanngilaq, isumaqa-
tigiissummi ilaatinneqartunik. Taamaattumik aallaavigineqarpoq nunat FN-imi
ilaasortat ataasiakkaat namminneq aalajangissagaat, kina isumaqatigiissummi
ilaatinneqassanersoq.


Aningaasalersuinermik killilersuinerit EU-p pisinnaatitaaffiaa iluaniimmata Det







Europæiske Råd aalajangersimavoq killilersuinerit taakku peqqussutikkut angu-
niagaqartumik siunnerfilimmik pivisunngortinneqassasut aamma inuit aqqisa
aamma ataatsimoortut peqqarniisernermut attuumassuteqartut nalunaarsimaf-
fiisa aalajangiiffigineqarnerisigut.


Danmarkimi aningaasalersuinernik killilersuinerit ingerlanneqarput EU-p peq-
qussutai qulaani taaneqartut naapertorlugit, Danmarkimi atuuttuusut. Danskit 
tungaanniit  aalajangertoqarsimavoq, atit allattorsimaffii pineqartut tunngavigi-
neqassasut, killilersuinerit FN-p isumannaallisaanermut isumaqatigiissutaata
1373-p aalajangiunneqarnerani naalagaaffiit FN-mut ilaasortaasut pisussaaffi-
lerneqarnerisa piviusunngortinneqarnerini.


1. Agguaassineq, ilanngullugu killilersuinermut ilaatinneqartut inuit aamma
suliniaqatigiiffiit allattorsimaffii sukkulluunniit atuutut tamanut saqqum-
miunneqarneri.


Inunnik aamma suliniaqatigiiffinnik Usama bin Laden-mut, Al-Qaida-mut aam-
ma Taliban-mut attuumassuteqartunik nalunaarsuiffik taaneqartartoq 1267 i-
ngerlaavartumik nutarterneqartarpoq FN-p Killilersuinissamik ataatsimiittarto-
qatigiviinit aamma nalunaarsuiffimmik nunani EU-mut ilaasortaasunit nalunaar-
sorneqarsimasuni ataatsimoorullugu FNSR 1373 pivisunngortinneqartoq inger-
laavartumik EU-mit nutarterneqartarpoq.


Nalunaarsuiffiup nutarterneqarneri tamaasa, Nunanut allanut ministereqarfiup
nalunaarsuiffiit Danmarkimi oqartussaasunut atuutsitsisunut agguaattarpai.
Erhvers- og Byggestyrelsen-p taamaaqqataanik nalunaarsuiffiit, oqartussaasunut 
aningaasalersuinermik ingerlatsivinnut nuussiviusartunut, soqutigisaqatigiiffit-
tut ingerlatsivimmut aamma suliffeqarfiit ilaannut agguaattarpai. Taamatuttaaq 
nalunaarsuiffiit kukkunersiorneqarsimasut Nunanut allanut ministereqarfiup
aamma Erhvervs-og Byggestyrelsen-p nittartagaani takuneqarsinnaapput.


Inassutigineqassaaq,  Kalaallit Nunaat nalunaarsukkanik taakkuninnga tigusi-
sinnaasumik nassaassasoq akisussaaffigissavaalu oqartussaasunut attuumas-
suteqartunut nalunaarsukkat ingerlateqqinnissaat taamatullu nalunaarsukkat
qitiusuni takusassiarinissaat, soorlu pisortaqarfiup nittartagaani.


2. Aningaasalersuinermik killilersuinerit eqquutsinnerinik nakkutilliineq


Aningaasanik unioqqutitsinikkut pissarsianik inatsisinut naapertuuttunngor-
saasarneq pillugu inatsimmi § 34, imm. 1-p nassatarisaanik, Finanstilsynip
nakkutigissavaa aningaasalersuinermik ingerlatsiviit, aningaasanik unioqqu-
titsinikkut pissarsianik inatsisinut naapertuuttunngorsaasarnermik inatsimmi
ilaatinneqartut eqqortinneraat peqqussutit imaqartut maleruagassanik aningaa-
salersuinikkut killilersuutinik nunanut, inunnut, ataatsimoortunut, inatsisile-
rinermik ingerlatsisunut imaluunniit attaveqaataasunut (kingornalu peqqussu-
tinut).







Aningaasalersuinermik ingerlatsiviit, aningaasanik unioqqutitsinikkut pissarsi-
anik inatsisinut naleqquttungorsaasarneq pillugu inatsimmi ilaatinneqartut, 
inatsimmi § 25, imm. 2 malillugu, inuk aqutsisutut inissisimasinnaasoq toqqas- 
savaat, qularnaarisussaq ilumut suliffeqarfik imaluunniit inuk peqqussutini pi- 
sussaaffimminik eqquutsitsinersoq.


Aningaasanik unioqqutitsinikkut pissarsianik inatsisinut naapertuuttunngorsaa-
sarneq pillugu inatsimmi § 34, imm. 5 naapertorlugu aningaasalersuinermik i-
ngerlatsiviit pisussaapput paasissutissanik Finanstilsyni tunissallugu pisariaqar-
tinneqartunik peqqussutini pisussaaffiit eqqortinneqarnersut nakkutiginissaan-
nut atugassanik.


Danmarkimi nakkutilliineq ingerlanneqartarpoq Finanstilsynip aningaasanik uni-
oqqutitsinikkut pissarsianik inatsisinut naleqquttunngorsaanernik misissuinera- 
nut attuumassuteqartunut atatillugu. Ingerlatsiviit tamakkuninnga misissuinis-
sanik ilisimatinneqartarput misissuinissaq qammatinik 1-2-nik sioqqullugu. Mi-
sissuinermi apeqqutigineqartarpoq ingerlatsiviit aningaasalersuinermik killilersu-
inerit qanoq eqquutsittarneraat, aamma qanoq inissisimasarnersut pisuni soorlu
atinik assigiittoqarpat, kiffartuunneqartumik aamma peqqarniisaartartut nalu-
naarsorneqarfianni atermik. Finanstilsynip misissuinernut atatillugu qularnaas- 
savaa, ingerlatsiviit § 25, imm. 2 naapertorlugu inummik akisussaasuusussamik
toqqaasoqarsimanissaa.


2.1. Ingerlatsivinnik aningaasanik unioqqutitsinikkut pissarsianik inatsisinut naa-
pertuuttunngorsaanermi iluanaarutinik aamma peqqarniisaartartunik aningaasa-
lersuinernut tunngassuteqartunik, danskit oqartussaasuisa piginnaatitaaffiisa a-  
taaniittunut tunngassuteqartunik misissuineq.


Ingerlatsiviit eqqarsaatigalugit, danskit oqartussaasuisa pisinnaatitaafiisa ataa-
niittut aningaasanik unioqqutitsisumik pissarsianik inatsisinut naleqquttunngor-
saalluni iluanaarutinut attuumassuteqartuni aamma peqqarniisernernik anin-
ngaasalersuinermi, Finanstilsynnip inassutigissavaa, oqartussaasut aningaasa- 
nik unioqqutitsisumik pissarsianik inatsisinut naleqquttunngorsaaneq pillugu
inatsisip Kalaallit Nunaanni piviusunngortinneqarnissaani nakkutiginnittuusut
(naatsorsuutigineqarpoq inatsit 2010-p ingerlanerani piviusunngortinneqassasoq
Kunngip peqqussutaatigut, aningaasanik unioqqutitsisumik pissarsianik inatsi-
sinut naleqquttunngorsaanikkut pissarsianik aamma peqqarniisertarnernut ani-
ngaasalersuinerup pitsaaliorneqarnissaanut isumannaallisaanermut tunngasu-
mi) aamma nakkutilliisuussasut aningaasalersuinikkut killilersuinerit eqquutsin-
neqarnersut nakkutiginerini, siunnersuutigineqartutut  kunngip peqqussutaati-
gut Kalaallit Nunanni piviusunngortinneqartussatut.


Ataani nalunaarneqarput, oqartussaasut kikkut nakkutiginnissanersut ingerla-
tanik Kalaallit Nunaanni danskit oqartussaaffigisaanut ilaasuni taamatullu inger-
latsiviit suut nakkutigineqassanersut.







Erhvervs- og Selskabsstrelsip nakkutigissavai: kukkunersiuisut naalagaafimmit 
akuerineqarsimasut aamma nalunaarsorneqarsimasut.


Finanstilsynip nakkutigissavai: aningaaseriviit, realkreditinstituttit, fondsmægler-
selskabet, investeringsforvaltningsselskabet, livsforsikringsselskabit, soraarne-
russuteqarnisamut aningaasaateqarfiit, sparevirksomheder, qarasaasiaq atorlugu
aningaasanik nuussisartut, sillimmatinik isumaginnittartut, toqoratarsinnaaner-
mut sillimmatinik isumaginnittuugaangata imaluunniit allat aningaasaliinernut 
attuumassuteqartut sillimmasiinerit, investeringsforeninger, specialforeninger,
kollektive investeringsforeninger, professionnelle foreninger, hedgeforeninger 
aamma ingerlatsiviit aningaasanik unioqqutitsisumik pissarsianik inatsisinut
naleqquttunngorsaasarneq pillugu peqqussumi ilanngussaq 1-mi ilaatinneqartut.


Advokatsamfundet-p nakkutigissavai: Eqqartuussisulerisut.


2.2. Ingerlatsiviit, kalaallit oqartussaasuisa piginnaatitaaffiisa ataaniittut nakkuti-
gineri.


Kunngip peqqussutissaatut siunnersuutit, aningaasalersuinermik killilersui-
nernik piviusunngortitsisussat, atuutissapput annerusumik ingerlatsivinnut 
aamma inunnut immikkoortuni danskit oqartussaasuisa piginnaatitaaffigisaasa
ataaniittuni. Peqqussutit atorneqarfissat pineqarpata innersuussutigineqassaaq
§ 1 sukkulluunniit atuuttoq inatsit aningaasanik unioqqutitsinikkut pissarsianik
inatsisinut naleqquttunngorsaanermi pissarsianik aamma peqqarniisertarnermik
aningaasalersuinerup pinaveersimatinneranut isumannaallisaatinut tunngasuni,
naatsorsuutigineqartumilu kunngip peqqussutaatigut Kalaallit Nunaannut 2010-
p ingerlanerani  atuuttussanngortinneqartussami. § 1 immikkut malugeqqune-
qarnerata taamaalilluni nalunaarpaa, siunnersuutip inaarutaasumik ilusilerne-
qarnissaa, Aningaasanik unioqqutitsinikkut pissarsianik inatsisinut naleqqut-
tunngorsaasarneq pillugu inatsisip Kalaallit Nunaannut atuuttussanngortinne-
qannginnerani. Taamatuttaaq malittarisassat suliarineqartariaqassapput inger-
latsivinnut, kalaallit piginnaatitaaffiinut ilaasuni, peqqussutit imarisaasa taa-
maaqqataanik imaqartussat. 


Immikkoortumi siulianitulli assigisaanik Finanstilsynip inassutigissavaa, oqar-
tussaasut aningaasanik unioqqutitsinikkut pissarsianik inatsisinut naaper-
tuuttunngorsaasarneq pillugu Kalaallit Nunaannut inatsimmik nakkutilliisut
aningaasalersuinermi killilersuinerit eqqortinneqarnissaannik aamma nakku-
tilliisuussasut.


Ataani nalunaarneqarput, kalaallit nunaanni oqartussaasut kikkut nakkutil-
liisuussanersut susassaqarfinnik, kalaallit nunaata piginnaatitaaffiata ataa-
niittunik taamatullu ingerlatsiviit sorliit nakkutigineqassanersut.







Kalaallit Nunaanni akileraartarnermi ingerlatsiviit nakkutigissavaat:
Ingerlatsiviit aamma inuit inuutissarsiutigalugu nunat allat aningaasaannik niu-
ernermik ingerlatsisut. Ingerlatsiviit inuillu, inuutissarsiutigalugu aningaasaler-
suinermik attartortitsisarnernik ingerlatallit imaluunniit attartortitsinermik i-
ngerlatallit, illuutinik tuniniaanermik ingerlatallit, ingerlatsiviit aamma inuit 
aamma inuutissarsiutigalugu illuutinik  tuniniaasartut assiginik kiffartuussiner-
nerni tunisaqartartut aamma ingerlatsivinnut kiffartuussinernik neqerooruteqar-
tartut.


3. Nalunaaruteqartarnerit
Suliani, atit pinerliiniartartut allattorsimafiini assigiissuseqarnerat paasineqarpat
tamanna erngiinnaq Hvidvasksekretariatimut nalunaarutigineqassaaq. Hvidvask-
sekretariati nalunaaruteqassaaq kinaassutsit assigiissuuseqarsimappata aamma
taamaappat arsaarinnittoqassanersoq. Tamanna isumannaarneqareesinnagu a-
kuersisoqassanngilaq aningaasanut pineqartunut atuinissamik aamma aningaa-
salersuinermi atorneqarsinnaasunik imaluunniit aningaasaatinik pigineqartunik.


4.  Pigisanik suneqarsinnaajunnaarsitsineq, arsaarinninneq aamma atorne-
qarsinnaajunnaarsitsineq


Pineqarpata aningaasaatit inunnit imaluunniit suliniaqatigiiffinnit pigineqartut,
taakkulu EU-p avataaniittuuppata, EU-peqqussutaani qulaani taaneqartunut i-
laatinneqartut pigisanik suneqarsinnaajunnaarsitsineq Danmarkimi pissaaq, 
peqqussutini artikel 2 atorlugu.


Aningaasaatit allat eqqarsaatigalugit inunnit imaluunniit suliniaqatigiiffinnit EU
iluaniittunit pigineqartut, peqqarniisernermullu atorneqarsinnaanerinik pasit-
saassisoqarsimappat, arsaarinnitarnermi aamma atorneqarsinnaajunnaarsitsi-
nermi malittarisassat naliginnaasut atorneqassapput pillaasarnermi inatsit aam-
ma eqqartuussisarnermi inatsit naapertorlugu.


Pillaasarneq pillugu inatsimmi § 77a malillugu arsaarinnittoqarsinnaavoq pigisa-
nik, ilanngullugit aningaasat aamma allat aningaasaatinit pigisat, aarleqqutigi-
neqarpallu pillarneqaataasinnaasumik iliuuseqarnermut atorneqarsinnaassoq, i-
sumaqarfineqartorlu pisariaqartoq pillarneqaataasinnaasumik iliornissap pina-
veersimatinnissaa pisariaqartoq. Tamatumunnga atatillugu malugeqquneqassaaq
pillaasarneq pillugu inatsimmi § 114 b malillugu aamma pillarneqaataasinnaam-
mat toqqaannartumik imaluunniit toqqaannanngitsumik peqqarniisaartartut i-
maluunniit peqqarniisaarnermik suliniaqatigiiffiit aningaasatigut tapersersorne-
qarpata.


Eqqartuussiveqarneq pillugu inatsimmi §§ 801-807 d malillugu atorneqarsinnaa-
junnaarsitsisoqarsinnaavoq pigisanik ilanngullugit aningaasat aamma aningaa-
saatinit pigisat allat tunngavissaqarpat isumaqassalluni, arsaarinnittoqarsinnaa-
soq, ilanngullugu pillaasarnermi inatsimmi 77 a naapertorlugu.







Atorneqarsinnaajunnaarsitsineq erngiinnaq pisinnaavoq politiit isumagisaanik,
eqqartuussivimmi taamaaliorsinnaanermut akuerseqqaartoqarnissaa utaqqin-
ngikkaluarlugu, tak. eqqartuussisarneq pillugu inatsimmi § 806, imm. 3.


EU-p peqqussutai qulaani taaneqartut Kalaallit Nunaanni atorneqassanngillat,
atorneqarsinnaajunnaarsitsinissamillu pisussaaffeqarneq Kalaallit Nunaannut
tunngatillugu naammassineqartariaqassaaq arssaarinnissinnaanermik- aamma
atorneqarsinnaajunnaarsitsisarnermi malittarisaassaat taamaallaat atorlugit.


Aalajangersakkanik peqarpoq pillaasarnermi inatsimmi § 77a-mut aamma 114
b-mut assigusunik kalaalli nunaanni pinerluttulerinermi inatsimmi (inatsit nr.
306  30. april 2008-meersoq) § 170 taamatullu § 30.


Kalaallit Nunaanni eqqrtuussiveqarneq pillugu inatsimmi kapitali 37-mi (inatsit
nr. 305  30 april 2008-meersumi) nanineqarsinnaapput malittarisassat danskit
eqqartuussisarneq pillugu inatsisaanni arsaarinnittarnermut tunngasut taa-
maaqqataat.


5. Pillaaneq  -  pineqaatissiissutit


Inuup  imaluunniit  ingerlatsiviup  EU-p  peqqussutai  qulaani  taaneqartuni 
piumasaqaatit  malinngippagit  pineqartoq  pillaasarnermi  inatsimmi  §  110  c, 
imm.3 naapertorlugu pillarneqarsinnaavoq.


Pillaatissiissut tassaavoq qaammatit 4-t tikillugit parnaarussaaneq, immikkullu
sakkortusisariaqartuni  ukiut  4 –t  tikillugit.  Pinerlunneq mianersuaalliornikkut 
pisimappat pillaatissaq tassavoq akiliisitaaneq imaluunniit ukiut marluk tikillugit
parnaarussaaneq, tak. imm. 4.


Malugeqquneqassaaq, pillaasarnermi inatsimmi § 114 b malinneqarpat ukiut 10
angullugit parnaarussaanermik pillaasoqarsinnaammat, ilaatigut (piaaraluni) 
toqqaannartumik imaluunniit toqqaannangitsumik aningaasanik atugassiippat,
allatut  pigisanik  imaluunniit  aningasalersuinernik  imaluunniit  allanik 
assigusunik peqqarniisertartunut imaluunniit peqqarniisernermut suliniaqatigiif-
finnut akiliutinut assigusunik atugassiippat.


Aningaasanik unioqqutitsinikkut pissarsianik inatsisinut naapertuuttunngorsaa-
sarneq  pillugu  inatsisp  §  34,  imm.  7-ata  nassataraa,  Finanstilsynip 
aningaasalersuinermi ingerlatsiviit aningaasanik unioqqutitsinikkut pissarsianik
inatsisinut naleqquttunngorsaasarneq pillugu inatsimmi ilaatinneqartut piffissa-
liunneqartup aalajangersimasup iluani peqqussutinik unioqqutitsissagaluarpata
piumasaqarfigisinnaavai pisariaqartunik isumannaallisaateqarnissaannik. Inger-
latsiviup piumasaqaat malinngippagu, tunniunneqarsimasoq § 34, imm.7-p nas-
satarisaanik, ingerlatsivik akiliisitsinermik pillarneqarsinnaavoq, tak. § 37, imm.
5.







Kalaallit nunaanni  pinerluttulerinermi  inatsit  (inatsit  nr.  306  30 april  2008-
meersoq) imaqanngilaq aalajangersakkanik danskit pillaasarneq pillugu inatsi-
sanni § 110 c, imm. 3-p taamaaqqataanik kisiannili § 26-mi pinerluttuliuutin-
ngortinneqarluni, danskit pillaasarnermi inatsisaanni § 110 c, imm. 3-p assigi-
saanik,  piaaraluni  imaluunniit  mianersuaalliornikkut  aalajangersakkanik 
imaluunniit inerteqqutinik unioqqutitsinertut, inatsit naapertorlugu tunniunne-
qarsimammat piviusunngortinneqartussatut naalagaaffiup pisussaaffiatut Naala-
gaaffiit Peqatigiinni ilaasortatut.


Aalajangersagaq, danskit pillaasarneq pillugu inatsisaani § 114 b-p assigisaa na-
neqarsinnaavoq kalaallit nunaanni pinerluttulerineq pillugu inatsimmi § 30-mi.


Ulloq, 3. februar 2010¹


¹Tunuliaqutanut oqaaseqaat suliarineqarsimavoq aningaasalersuinermik killiler-
suinissamik suleqatigiisitanit, tassaasunik Økonomi-  og Erhvervsministerimit
sinniisoqartunik (departementet, Finanstilsynet aamma Erhvervs- og Byggesty-
relsen), Justitsministeriet aamma udenrigsministeriet.







  
 


 


 


 





